
Bunlar nə tez Makronun yadından 
çıxdı? Makron nə tez unutdu ki, 2015-ci 
ilin payızından başlayaraq -an-Pier -uyet 
hamıdan gizlin, tez-tez onun yanına – İq-
tisadiyyat Nazirliyinə gəlib gənc nazirin 
gələcək siyasi arzularını dəstəkləyir, ona 
dəyərli məsləhətlər verirdi? 2016-cı ilin 
dekabr ayında Fransua Holland yenidən 
prezidentliyə namizədliyindən imtina 
edəndən sonra -an-Pier -uyet həyat yolda-

şı Bricit Tettinjer ilə birlikdə Emmanuel 
Makronun Tuket şəhərindəki evinə gəlib 
onlarda qonaq qalmamışdımı? Daha son-
ra o, öz cibindən xeyli pul verib Makro-
nun yaratdığı “Hərəkətdə!” hərəkatına 
maliyyə dəstəyi olmamışdımı? Hələ öz 
yaxın dostlarına, ailə üzvlərinə, qohum-
larına da tapşırmışdı ki, Makronun siyasi 
hərəkatına onun kimi şəxsi büdcələrindən 
maliyyə dəstəyi versinlər... Necə oldu ki, 
Emmanuel ona arxa olan, ona çətin gün-
lərində kömək əli uzadan belə bir adamı 
sonra saymadı? Prezident olandan sonra 
onun -an-Pier -uyetin zənglərinə, mesaj-
larına, elektron məktublarına cavab ver-
məməsinə necə haqq qazandırmaq olar? 
Bəlkə, Makron Fransua Hollandı xatır-
ladan hər şeyin üstündən birdəfəlik xətt 
çəkmək istəyir? Seçkidən sonrakı aylarda 
da Makrondan xəbər çıxmır. -an-Pier -u-
yet onun bu sükutundan narahat olsa da, 
“Makron təzə seçilmiş prezidentdir, çox 
güman ki, başı çox qarışıqdır”, – deyə öz- 
özünə təsəlli verir. Sonra bu geniş ürək 
sahibi dostlarına qohumlarına şikayət et-
məyə başlayır. -an-Pier -uyetin Makrona 
göndərdiyi SMS mesajlarının, e-maillərin 
sayı getdikcə artsa da, gənc prezidentdən 
xəbər çıxmır. Ata kimi sevdiyi bir adamın 
bu biganəliyi, qoca -an-Pierin çox xətrinə 
dəyir. Makronun saymamazlığı onu bərk 
incitsə də, hələ də ümid edir, hələ də ina-
nır ki, prezidentin başı bir az işdən ayrı-
landan sonra ona cavab verəcək. Ancaq 
aylar keçir, Makrondan səs çıxmır. Axırda 
-an-Pier -uyet məcbur olub Yelisey sa-
rayının baş katibi Aleksi Kohlerlə əlaqə 
saxlamağa çalışır. Lakin Aleksi Kohler də 
nə onun SMS mesajlarına, nə də elektron 
məktublarına cavab verir. Halbuki pre-
zidentdən sonra dövlətin ikinci ən vacib 
adamı olan bu məmur Makronla belə 
yaxın olmağında, onun sağ əlinə çevril-
məyində ancaq və ancaq -an-Pier -uyetə 
borcludur. Çünki 2014-cü ilin avqustunda 
-an-Pier Yelisey sarayının baş katibi olan-
da, yeni iqtisadiyyat naziri Emmanuel 
Makrona məhz o, məsləhət görmüşdü ki, 
Aleksi Kohleri özünə kabinet direktoru 
götürsün... Görünür, Aleksi Kohlerin də 
yaddaşı Makronunku kimi zəifdir.

2018-ci il yanvar ayının 18-də Lon-
donda təşkil olunacaq Fransa–Britaniya 
sammitini hazırlamaq üçün Yelisey sa-
rayına gələn Fransanın İngiltərədəki sə-
firi -an-Pier -uyet, bu fürsətdən istifadə 
edib, Makronun ona qarşı bu soyuq mü-
nasibətini anlamağa çalışır. Həmin gün 
Respublika Prezidenti rəsmi olaraq Fran-
sanın İngiltərədəki səfirini öz kabinetin-
də qəbul edir. “Hə, necədir sənin yeni və-
zifən? Xoşuna gəlirmi?”, – deyə dövlət 
başçısı riyakar təbəssümlə ona sual ve-
rir. Səfir -an-Pier -uyet onun bu sualına 
müsbət cavab verəndən sonra söhbəti də-
yişir: “Bir dəqiqə Emmanuel... mən sənə 
o qədər SMS, e-mail göndərmişəm... 
Ancaq sən heç birisinə cavab vermədin. 
Mən başa düşmürəm...”. Makron onun 
sözünü kəsir: “Nə SMS? Nə e-mail? 
Mən heç nə almamışam...”. -uyet sözünə 
davam edir: “Mən eyni e-mailləri Alek-
si Kohlerə göndərmişəm...”. Elə bu vaxt 
Yelisey sarayının Baş katibi otağa daxil 
olur. Makron onu özünə şahid çəkir: 
“Aleksi, heç bilirsən, -an mənə nə dedi? 
Deyir ki, bəs mən sizə SMS mesajları, 
xeyli e-mail göndərmişəm, ancaq siz 
cavab verməmisiniz... Bu nə deməkdir? 
Axı biz heç nə almamışıq... elə deyil? Nə 
SMS, nə də e-mail...”. Yelisey sarayının 
Baş katibi də prezidentin dediklərini təs-
diqləyir. Bu sözlərdən sonra -uyet onlara 
inanmağa hazırdır: “Hə, başa düşdüm... 
indi ürəyim sakit oldu. Mən də elə bilir-
dim ki, siz daha mənimlə danışmaq istə-
mirsiniz...”.

Ancaq Brijit Makron -an-Pier -uye-
tin həyat yoldaşı Brijit Tettinjer ilə dost-
luğunu saxlayıb. Onlar mütəmadi olaraq 
telefonla danışır, bir-birindən hal-əhval 
tuturlar. Brijit Makronun rəfiqəsinin hə-
yat yoldaşına – ərinin keçmiş himayəda-
rına – qarşı diqqətsizliyindən, saymazlı-
ğından çox gözəl xəbəri var və onun bu 
hərəkətini tez-tez məzəmmət edir. Brijit 
hesab edir ki, ərinin -an-Pier -uyetə qarşı 
belə açıq-aşkar saymazlıq etməsi, özünü 
bu qədər təkəbbürlü aparması ona zərər 

verə bilər... Ancaq bu mövzuda Emmanu-
el Makron arvadına qulaq asmır.

³Yalançı´ Attali
-an-Pier -uyet Makronu seçki kampa-

niyası zamanı dəstəkləyən, ona maddi və 
mənəvi kömək göstərən, onun qələbəsin-
dən sonra isə unudulan adamların uzun si-
yahısında yalnız birincidir. Başqa bir ağır 
çəkili siyasətçi – İqtisadiyyat Nazirliyinə 
tez-tez gəlib Makrona dəyərli məsləhətlər 
verən, FMİ-in (Beynəlxalq Valyuta Fon-
du) keçmiş rəhbəri, Dominik Stros-Kan 
da prezidentin istifadə edib, sonra unut-
duğu adamlardandır. Makron, seçki kam-
paniyası zamanı ondan, xüsusilə onun şə-
bəkələrindən yaxşıca istifadə etdi. Ancaq 
prezident seçiləndən sonra onu yaddaşın-
dan sildi. Düz 2017-ci ilin may ayından 
bəri Dominik Stros-Kan nə Makronu gö-
rüb, nə də onunla telefonla danışıb.

Başqa bir şəxsiyyətin də Emmanuel 
Makronun prezident seçilməsində böyük 
köməyi olub, ancaq onun da yeni prezi-
dentdən o qədər də xəbəri yoxdur: -ak 
Attali. Onu da etiraf etmək lazımdır ki, 
bu adamların ikisinin də yüksək dərəcəli 
eqoları var – ikisi də bir-birinin tayıdır, 
ikisi də necə deyərlər, “nə yardan doyur, 
nə əldən qoyur”. Məsələ burasındadır 
ki, Fransua Mitteranın keçmiş müşaviri 
Attali, həmişə üzdə, diqqət mərkəzində 
olmaq istəyir. Ancaq bu sahədə o, Makro-
na çata bilməz, Makron özünü gözə sox-
maqda çox mahirdir. Sarkozinin vaxtında 
2007- ci ildə -ak Attalinin başçılıq etdiyi 
və onun adını daşıyan “Attali komissiya-
sı”nın üzvü olanda, Makron təbəssümü, 
danışıq tərzi və ideyaları ilə bütün komis-
siya üzvlərinin simpatiyasını qazanmışdı. 
“Onun rolu ancaq yazmaq idi”, – deyə  
Attali bir neçə ildən sonra, Makronun 
onun komissiyasındakı işini tərifləyənlərə 
quru-quru cavab verir. Bundan sonra, on-
ların arası tədricən sərinləməyə başlayır 
və nəhayət, 2015-ci ilin yayında münasi-
bətləri tamamilə pozulur. Ona görə də -ak  
Attali qərara gəlir ki, prezident seçkilərin-
də Makronu yox, Manuel Vallsı dəstək-
ləsin. Makron bunu eşidəndə ironiya ilə 
gülür. İqtisadiyyat naziri olanda, müsahi-
bələrinin birində bütün Fransa mətbuatı-
nın onun müəllimi və vaxtilə onu qanadı-
nın altına alan bir adam kimi təqdim etdiyi 
-ak Attali haqqında, Makron bu sözləri 
deyir “O yalançıdır!”. Düzdür, Makron 
prezident seçiləndən sonra Attali onunla 
barışmağa can atacaq və bu məqsədlə ona 
cəmiyyətdəki bərabərsizlikləri üzə çıxar-
maq üçün yeni komissiya yaratmaq təklif 
edəcək... Lakin Yelisey sarayı ona daha 
heç bir missiya tapşırmayacaq.

Beləliklə, heç bir xəbərdarlıq etmə-
dən, gənc prezident Emmanuel Makron, 
bütün enerjisini ona sərf edən adamla 
birdən-birə bütün əlaqələrinə son qoyur. 
Ən çox zəif adamların at oynatdığı sosial 
şəbəkələr dövründə hər şey mümkündür 
və heç nə ayıb deyil. Ona görə də belə 
bir nankor dövrdə Makron möcüzələr 
yaradır. O özünü sevdirir, onu sevənlər-
dən bol-bol istifadə edir, sonra da onları 
lazımsız bir şey kimi kənara atır. Özü də 
heç bir vicdan əzabı çəkmədən. Təbii ki, 
qoca -an-Pier, Makronun ona qarşı bu so-
yuq münasibətinin, onunla əlaqələrinin 
birdən-birə kəsməyinin səbəblərini başa 
düşmür. 2012-ci ildə Emmanuel Makro-
nun Yelisey sarayının Baş katibinin müa-
vini təyin olunmasını məhz -an-Pier -uyet 
prezident Hollanddan xahiş etmişdi. İki il 
sonra 2014-cü ilin avqust ayında Makro-
nun iqtisadiyyat naziri təyin edilməsini də 
prezidentə -an-Pier -uyet təklif etmişdi.

(ardı var)

Milli ideya və milli maraqlar
Prezident İlham Əliyevin Çinin CGTN telekanalına 

müsahibəsinin siyasi-nəzəri təhlili

Milli özşüur
Milli ideya ümumi halda milli özşüu-

run sistemli ümumiləşdirilməsidir. Milli 
özşüur toplumun özü haqqında təsəvvür-
lərin cəmidir. Bu keyfiyyətdə milli özşüur 
cəmiyyətin bütün fəaliyyət sferalarını – so-
sial, siyasi, mənəvi, mədəni, əxlaqi, ideo-
loji və s. sahələri özündə ehtiva edir. Bu 
mənada, milli ideya milli özşüurun yüksək 
konseptual səviyyədə yığcam və fokuslan-
mış ifadəsidir ki, xalqın (etnosun, qövmün, 
millətin) mövcudolma mənasını əks etdirir. 
Deməli, milli ideyanın mənbəyində milli 
özşüur dayanır ki, burada tarixi, psixoloji, 
sosial, siyasi, mədəni, mənəvi-əxlaqi, ide-
oloji məqamlar hər bir dönəmdə konkret 
məzmun alır və bu keyfiyyətdə özünün 
mənası olur. 

Milli ideyanın funksiyaları çoxdur, on-
ların sırasında xalqı birləşdirməyin ayrıca 
yeri və rolu vardır. Xüsusilə, müasir tarixi 
dönəmdə toplumu real olaraq birləşdirə 
bilən milli ideya perspektivlidir. Müstəqil 
dövlətlər bu səbəbdən öz milli ideyalarını 
müəyyənləşdirməyə strateji məsələ kimi 
baxırlar. Çünki indiki xeyli dərəcədə xao-
tik, qeyri-müəyyənliklər və risklərlə dolu, 
sürətlə dəyişən dünyada xalqı birləşdirmə-
yin real modelini müəyyən etmək dövlət 
üçün də həyati əhəmiyyətli məsələdir. Po-
litoloqlar buradan “dövlət üçün həyati əhə-
miyyəti olan məsələlər” anlayışına xüsusi 
məna verirlər. 

Dövlət üçün həyati əhəmiyyəti olan 
məsələləri xarakterizə edərkən milli dövlə-
tin mədəni tarixi birliyi saxlaması vəzifəsi 
xüsusi qabardılır. Bu da avtomatik olaraq 
ölkənin ictimai və dövlət institutlarının sa-
bit fəaliyyətinin təmin edilməsi ilə yanaşı, 
inkişafını da nəzərdə tutur.

Vurğulanan kontekstdə müasir dövlət 
üçün həyati əhəmiyyət daşıyan məsələlər 
kimi daxili siyasi, mənəvi, mədəni, ide-
oloji, konfessional və etnik birliyi təmin 
etməklə xarici dağıdıcı təsirlərə qarşı da-
yanıqlı immunitetə malik olmağı göstər-
mək olar. Xarici təsirlər dedikdə müxtəlif 
növ təcavüzləri, terror aktlarını, informa-
siya-kommunikasiya və ekoloji problem-
ləri nəzərdə tuturlar. Son olaraq, hər bir 
müstəqil dövlət üçün milli maraqlarına 
uyğun strateji sabitliyi təmin etmək həyati 
əhəmiyyətli məsələ kimi qəbul edilə bilər. 

Bu qısa ümumi nəzəri izahlar Prezident 
İlham Əliyevin Çin telekanalına verdiyi 
müsahibədə dövlət başçısının irəli sürdüyü 
tezislərin əhəmiyyətini anlamağa istiqamət 
verir.  

*üclü iqtisadiyyat və 
daxili birlik

Prezident İlham Əliyev jurnalistin 
Azərbaycanın dövlət və cəmiyyət olaraq 
dayanıqlı mövqeyinin nədən ibarət olduğu 
haqqında suala maraqlı və ümumiləşdirici 
cavab vermişdir. İlham Əliyev demişdir: 
“Biz ən başdan, müstəqilliyimiz bərpa 
ediləndən bəri olduğumuz yerdəyik. Biz 
güclü iqtisadiyyat, yeri gəlmişkən, özünü 
təmin edən iqtisadiyyat qurduq. Ümumi 
daxili məhsula (ÜDM) nisbətdə xarici bor-
cun səviyyəsi çox aşağıdır, cəmi 6,9 faiz-
dir”. 

Burada Azəbaycan Respublikasının 
dövlət kimi mövqeyi ilə iqtisadi inkişaf 
arasında münasibətlər ifadə edilmişdir. 
Birincisi, Prezident İlham Əliyev vurğula-
yır ki, müstəqil Azərbaycan öncədən dərin 
düşünülmüş konsepsiya əsasında davamlı, 
dayanıqlı və konkret strateji hədəfləri olan 
mövqe müəyyən etmişdir və ondan zərrə 
qədər də kənara çıxmamışdır. Bu səviy-
yədə Azərbaycan öncə “harada idisə, indi 
də oradadır”. Burada 1993-cü ildən baş-
layaraq Azərbaycanın güclü iqtisadiyyat 
qurmaq istiqamətində fəaliyyətinin böyük 
təsiri olduğunu da dövlət başçısı ifadə et-
mişdir. Məsələnin bu tərəfi müasir mər-

hələdə müstəqil dövlətçilik baxımından 
çox əhəmiyyətlidir.

Təcrübə göstərir ki, istənilən halda güc-
lü iqtisadiyyatı olmayan ölkə nə daxili bir-
liyini təmin edə bilir, nə də milli maraqlara 
uyğun stabil mövqe tutur. Belə nəticə çıxır 
ki, ulu öndər Heydər Əliyevin müəyyən et-
diyi güclü dövlət quruculuğu konsepti çər-
çivəsində güclü iqtisadiyyat yaratmaq xətti 
Azərbaycanın müstəqil dövlət kimi regi-
onda və qlobal miqyasda yerini müəyyən 
etmişdir. Azərbaycan özünü təmin edən və 
dinamik inkişafda olan iqtisadi sistem qura 
bilmişdir. Bu əsasda dövlətin mövqeyi tam 
stabilləşmişdir.

Dövlətin mövqeyinin tam sabitləşmə-
sinin bir sıra müsbət nəticələri olur. Onları 
müsahibədə İlham Əliyev göstərmişdir. Bu 
zaman Azərbaycan rəhbərinin çox maraqlı 
nəzəri və siyasi keçid etdiyini görürük. 

İlham Əliyev cəmiyyətdə sabitlik və 
birliyin təminini dövlət maraqlarının mü-
dafiə edilməsinin başlıca şərtləri kimi 
göstərir. Yəni daxili sabitlik, sakitlik, so-
sial-siyasi, mənəvi-mədəni, ideoloji birlik 
olmadan dayanıqlı surətdə dövlət maraq-
larını müdafiə etmək mümkün olmur. Bu, 
müstəqil dövlət quruculuğunun müasir 
dönəmdə çox mühüm şərtidir. 

Daxili birliyin regional 
miqyasa proyeksiyası

İndi nəzəri və politoloji olaraq hər kəs 
deyə bilir ki, “daxili birliyi regional miqya-
sa proyeksiya etmək mümkündür”. Lakin 
müstəqil dövlətlərin son illərdə topladıq-
ları təcrübə göstərir ki, praktiki müstəvidə 
buna nail olmaq ciddi məsələdir. O, çoxlu 
sayda çətinliklər və həlli zəruri olan prob-
lemləri aradan qaldırmağı tələb edir. Cənu-
bi Qafqaz dövlətlərinin nümunəsində bu 
tezisin doğruluğuna əmin olmaq mümkün-
dür. 

Ermənistan keçən əsrin 90-cı illərində 
hesab edirdi ki, daxili birliyin pik səviyyə-
sindədir. Oradakı siyasi dairələr vahid er-
məni ideyası ətrafında toplumu əbədi bir-
ləşdirdiklərini və sabitliyə nail olduqlarını 
düşünürdülər. İnanırdılar ki, daxili birliyin 
bu cür anlamını regional miqyasa “erməni 
cəmiyyətinin birliyi modeli” kimi uğurla 
proyeksiya edə biləcəklər. Buna görə də 
Azərbaycanın torpaqlarını işğal etməyi öz-
lərinə maneə kimi deyil, əlavə stimulverici 
faktor kimi təsəvvür edirdilər. Reallıq isə 
tamamilə bunun əksini ermənilərə və dün-
yaya sübut etdi. 

Aydın oldu ki, şovinizmə, aqressiyaya, 
başqalarına nifrətə və ultraradikal müstəs-
nalığa əsaslanan birlik ilğımdır və kənar-
dan olan ədalətli təsir onu qısa müddətdə 
darmadağın edir. Bu cür birliyi regional 
miqyasa proyeksiya etmək nəinki müsbət 
nəticə vermir, hətta böyük fəlakətlərə yol 
açır. Cəmi 44 günə Azərbaycan bunu ilk 
olaraq ermənilərə və bununla yanaşı, onla-
rın havadarlarına təkbaşına sübut etdi.

Deməli, daxili birliyin regional miqya-
sa uğurlu proyeksiyası kifayət qədər çətin 
məsələdir və burada çoxlu sayda faktorlar 
ciddi rol oynayırlar. İndi Ermənistan həm 
daxildə parçalanma dövrünü yaşayır, həm 
də müstəqil dövlət kimi regional proseslər-
də yox dərəcəsindədir. Rəsmi İrəvan yenə 
də tərəddüdlü axtarışlarını davam etdirir. 
Nə qədər ki, daxili birlik və sabitliyin si-
vil formasını tapa bilməmişlər, real olaraq 
iqtisadiyyatlarını inkişaf etdirmək modeli-
ni yaratmamışlar. Onların hər hansı uğuru 
mümkün deyildir. Bu baxımdan silahlan-
ma Ermənistanı dövlət və cəmiyyət kimi 
növbəti və daha dərin uçuruma aparır. 

 Biz Gürcüstan və Ukrayna nümunələ-
rini də müqayisə edə bilərik. Ancaq təkcə 
Ermənistan misalı göstərir ki, müasir mər-
hələdə müstəqil dövlətin daxili sosial-si-
yasi, mədəni, mənəvi və ideoloji birlik 
modelini regional miqyasa uğurlu proyek-
siya etməsi yaradıcı prosesdir. Bu məsələ, 
liderin uzaqgörənliyi ilə qətiyyəti, düzgün 
strategiya müəyyən etməsi və digər key-
fiyyətlərin mükəmməl vəhdətini tələb edir.  

İlham Əliyevin Çin telekanalına müsahibə-
sində həmin problemi yığcam ifadə etməsi 
onu gösərir ki, Azərbaycanın lideri yüksək 
siyasi-diplomatik və idarəetmə məharətinə 
sahibdir!

 Azərbaycan Prezidenti vurğulanan 
dövlət quruculuğu problemlərindən bəhs 
edərkən verdiyi izah son dərəcə əhəmiy-
yətli məqamları üzə çıxarır. İlham Əliyev 
müsahibədə vurğulamışdır: “Buna əsasla-
naraq biz regionda bağlantılar yaradan ge-
nişmiqyaslı layihələr həyata keçirmişik və 
aid olduğumuz Cənubi Qafqaz və Xəzər re-
gionunda etibarlı mövqe tutmuşuq. Əlbəttə 
ki, milli maraqlarımızı, həyat tərzimizi və 
müstəqil siyasətimizi qəti şəkildə müdafiə 
etmişik və çoxlu uğur qazanmışıq”.

Milli maraqlar, həyat tərzi 
və müstəqil siyasət

Prezidentin müsahibədə dediyi fikirlər-
dən sonuncu cümlə dövlət başçısının anla-
yışları politoloji kontekstdə çox maraqlı 
və aktual konseptuallaşdırdığını göstərir. 
İlham Əliyev milli maraqları, həyat tərzini 
və müstəqil siyasəti vahid siyasi məntiqdə 
birləşdirərək onun, birincisi, genişmiqyaslı 
layihələr həyata keçirməyə imkan yarat-
dığını, ikincisi, həmin imkanın yekunda 
regional bağlantıları formalaşdırdığını, 
üçüncüsü, bu prosesin Cənubi Qafqaz və 
Xəzər regionunda etibarlı mövqe tutmağı 
təmin etdiyini bildirmişdir. 

Burada bir qədər nəzəri-politoloji və 
fəlsəfi haşiyə çıxmağa ehtiyac görürük. 
Çünki müasir dönəmdə vurğulanan anla-
yışları politoloji müstəvidə yaradıcı kon-
septuallaşdırmaq mühüm bir hadisədir. 
Burada bir tərəfdən milli maraqlar, həyat 
tərzi və müstəqil siyasət kimi anlayışları 
bir siyasi məntiq işığında təhlil etmək, di-
gər tərəfdən isə onların praktikada əhəmiy-
yətli layihələri reallaşdırmağa verdiyi tə-
kanları dərk etmək və eyni zamanda, bütün 
bunların regional bağlantıları keyfiyyətcə 
yeni səviyyəyə yüksəldərək geniş regional 
miqyasda (Cənubi Qafqaz�Xəzər regionu) 
Azərbaycan dövlətini etibarlı mövqe tutan 
dövlət kimi identifikasiya etməyə zəmin 
yaratdığını əsaslandırma vardır.

Bütün bunları bir qədər də ümumiləş-
dirib yığcam ifadə etsək, aşağıdakı fəaliy-
yət şəbəkəsini alırıq: daxili sosial-siyasi və 
mənəvi-mədəni vəziyyətdən (milli maraq-
lar və həyat tərzi) siyasi-diplomatik mexa-
nizmlə (müstəqil siyasi kurs) real layihələr 
həyata keçirərək regional əlaqələrə yeni 
məzmun verməyə (layihələrin regional 
təsiri əsasında əlaqələri inkişaf etdirmək 
üsulu) və oradan da Cənubi Qafqaz�Xəzər 
regionunda dövlətin etibarlı imicini yarat-
mağa nail olmaq. 

Bu cür çoxkomponentli siyasi fəaliyyə-
tin Cənubi Qafqaz təcrübəsi kimi politoloji 
təhlili geniş aparılmalıdır. Konkret olaraq, 
Azərbaycan milli maraqlar, milli ideya, 
fayda verən layihələri həyata keçirmək və 
regional əlaqələrə yeni məzmun verməklə 
geniş bir geosiyasi məkanda müstəqil döv-
lətin etibarlı tərəfdaş kimi identifikasiya 
edilə bilməsinin mümkünlüyünü sübut et-
mişdir. 

Əlbəttə, bu mövzu özlüyündə mürək-
kəb nəzəri-konseptual məzmun daşıyan 
məsələdir. Onun fəlsəfi və politoloji ümu-
miləşdirmələri xüsusi araşdırmalar tələb 
edir. Lakin Prezident İlham Əliyevin bir 
müsahibədə bu dərəcədə zəngin və strate-
ji mənası olan tezislər irəli sürməsi ayrıca 
bir hadisədir. Bunun fonunda dövlət baş-
çısının müsahibədə ifadə etdiyi ümumi bir 
tezisinin politoloji dərki də çox aktual gö-
rünür. İlham Əliyev yuxarıda vurğulanan 
faktorlar kontekstində belə bir ümumiləş-
dirmə aparmışdır: dünya xəritəsində nis-
bətən yeni olan Azərbaycan öz milli ma-
raqlarını müdafiə edən və bütün dünyada 
yaxşı əlaqələr quran ölkə kimi nümunədir!

